
Fletë informuese për Martesën në Zvicër: të drejtat dhe detyrimet 

Nr. 150.3 

Shpjegimet e mëposhtme japin një pasqyrë të shkurtër të drejtave dhe detyrimeve martesore 

në Zvicër. Ato nuk kanë efekt ligjërisht detyrues. Vetëm dispozitat e aplikueshme ligjore janë 

vendimtare. 

Zyrat zvicerane të gjendjes civile dhe përfaqësitë zvicerane jashtë vendit që lëshojnë këtë fletë 

informuese, si dhe Zyra Federale për Gjendjen Civile EAZW, nuk janë të detyruara të japin 

këshilla. Nëse keni ndonjë pyetje në lidhje me përmbajtjen e këtij fletë informatori, ju lutemi 

kontaktoni këshilla private ligjore (qendra e këshillimit, avokat, noter, etj.). 

 

Të drejtat dhe detyrimet martesore në Zvicër 

Të drejtat dhe detyrimet më të rëndësishme martesore sipas ligjit zviceran janë renditur si më 
poshtë.  

 

 Martesa është e lejuar vetëm nga mosha 18 vjeçare: Në Zvicër, mosha ligjore për 
martesë është 18 vjeç për të dyja gjinitë. Vetëm kur të dy personat të kenë mbushur 
moshën tetëmbëdhjetë vjeç, ata mund të martohen. 

 Secili është i lirë të zgjedhë partnerin e tij të gjinish së njëjtë ose të kundërt; Askush 
nuk mund të detyrohet të martohet: Martesa bazohet në vullnetin e lirë të dy personave. 
Askush nuk mund të detyrohet të martohet kundër vullnetit të tij. 

 Martesa detyron besnikërinë dhe mbështetjen: të dy bashkëshortët veprojnë për të 
mirën e bashkësisë martesore dhe respektojnë personalitetin e personit tjetër. Secili 
bashkëshort është besnik ndaj tjetrit dhe e mbështet atë. 

 Të drejta të barabarta për gratë dhe burrat në të gjitha aspektet e martesës; 
bashkëshortët kanë të drejta të barabarta, çdo bashkëshort ka të drejtën e fjalës në të 
gjitha çështjet si tjetri, mendimi i tij/saj ka të njëjtën peshë si ai i tjetrit. 

 Marrëveshje e përbashkët për ndarjen e detyrave në martesë (punë jashtë shtëpisë, 
punë shtëpie): të dy bashkëshortët kanë të drejta të barabarta. Detyrat që lindin në 
martesë janë gjithmonë detyra të përbashkëta. Bashkëshortët bien dakord mes tyre se 
kush do të marrë përsipër cilat detyra. 

 Të ardhurat e përbashkëta për mbajtjen e familjes: Edhe këtu nuk ka ndarje të 
paracaktuar të detyrave, bashkëshortët janë të detyruar që bashkërisht të sigurojnë 
mbajtjen e familjes. Së bashku ata bien dakord se kush kontribuon me çfarë dhe sa 
për të mbajtur familjen. 

 Kujdesi i përbashkët për fëmijët: Të dy bashkëshortët kanë për detyrë të kujdesen për 
fëmijët, t’i edukojnë dhe t'i mbrojnë ata nga rreziku. 

 Nuk ka dhunë fizike, psikologjike apo seksuale në martesë dhe në familje: Kushdo që 

godet ose dhunon bashkëshorten/in ose fëmijët e tij është i nënshtruar ndjekjes 

penale. Askush nuk ka të drejtën e ndëshkimit trupor të anëtarëve të familjes. 

 Secili bashkëshort ka të drejtë të kërkojë mbrojtje gjyqësore nëse tjetri është në shkelje 
të përgjegjësive martesore: nëse bashkëshorti dështon të përmbushë përgjegjësitë e 
tij/saj ndaj familjes, ose nëse bashkëshortët janë në konflikt interesi ata bashkërisht 
ose individualisht mund t'i kërkojnë gjykatës ndërmjetësim. 

 Gjithkush ka të drejtë të divorcet: Martesa mund të zgjidhet me shkurorëzim. Nëse të 
dy bashkëshortët duan një divorc, ata mund të aplikojnë për divorc së bashku në 
gjykatë. Nëse vetëm njëri nga dy personat dëshiron të divorcet, ata mund të padisin 
për divorc në gjykatë. 


